משל יותם

"ויגדו ליותם וילך ויעמד בראש הר-גרזים וישא קולו ויקרא ויאמר להם שמעו אלי בעלי שכם וישמע אליכם אלהים. 
הלוך הלכו העצים למשח עליהם מלך ויאמרו לזית מלוכה עלינו. 
ויאמר להם הזית החדלתי את-דשני אשר-בי יכבדו אלהים ואנשים והלכתי לנוע על-העצים. 
ויאמרו העצים לתאנה לכי-את מלכי עלינו. 
ותאמר להם התאנה החדלתי את-מתקי ואת-תנובתי הטובה והלכתי לנוע על-העצים. 
ויאמרו העצים לגפן לכי-את מלוכי עלינו. 
ותאמר להם הגפן החדלתי את-תירושי המשמח אלהים ואנשים והלכתי לנוע על-העצים. 
ויאמרו כל-העצים אל-האטד לך אתה מלך-עלינו. 
ויאמר האטד אל-העצים אם באמת אתם משחים אתי למלך עליכם באו חסו בצלי ואם-אין תצא אש מן-האטד ותאכל את-ארזי הלבנון". 
מקור: ספר שופטים, פרק ט', פסוקים ז' – טו'.
